
 Adakah Modal Perbankan Islam Haram ?
 Oleh : Ust Hj Zaharuddin Hj Abd Rahman
 Dalam arus pesat pembangunan institusi-institusi kewangan Islam di Malaysia khususnya dan dunia amnya, terdapat beberapa isu yang masih lagi dipertikaikan oleh masyarakat yang mana ia perlu ditangani segera oleh para ilmuwan Islam (Ulama). Antara isu yang kerap ditimbulkan adalah berkenaan modal permulaan bagi bank-bank Islam dan syarikat-syarikat Takaful, terutamanya yang berasal daripada syarikat induk beroreintasikan konvensional. Saya kerap mendengar, ramai yang mempersoalkan "kesucian" modal bank-bank Islam dan Takaful untuk permulaan perniagaan Islam. Ini menyebabkan mereka kerap bertanya : adakah Bank-bank Islam dan Takafuk benar-benar bersih dengan modal yang kotor? 
 Respon ringkas yang dapat saya berikan tehadap soalan ini adalah seperti berikut:
 a) Wang itu sendiri adalah "tidak haram" dalam bentuk fizikalnya tetapi menjadi "haram"  disebabkan oleh jalan untuk memperolehinya yang haram (tidak selari dengan kehendak Syariat). (Ahkam al-Mal Al-Haram, Dr Abbas Al-Baz, hlm 265). 
 b) Modal dan keuntungan asal yang didapati oleh syarikat induk kepada bank Islam bukan kesemuanya berasal daripada perniagaan yang haram. Sebahagiannya adalah datang daripada individu-individu dan organisasi-organisasi kerajaan dan swasta. Justeru, wang modal dari sumber yang halal telah bercampur dengan haram. Walaubagaimanapun, perlu diketahui bahawa modal permulaan bagi bank-bank Islam dan Takaful telah disahkan bersih dan halal oleh syarikat induk.  
 Jika dilihat di sisi  Shariah, terdapat perbezaan pendapat di kalangan ulama, di mana majoriti ulama mazhab Hanafi, Ibn Qasim dari mazhab Maliki, mazhab Hanbali dan Ibn Taimiyah menetapkan bahawa adalah harus melakukan transaksi dengan pemilik modal yang bercampur antara halal dan haram jika majoriti modal itu datang daripada sumber yang halal. 
 Imam Ibn Nujaim pula berkata: "Apabila majoriti daripada jumlah modal atau pendapatannya adalah halal, maka tidak menjadi masalah untuk menerima hadiah dan makan hidangan mereka selama mana tiada sebarang tanda yang jelas menunjukkan ia adalah haram. Bagaimanapun, jika majoriti modal atau pendapatannya adalah haram, maka tidak dapat diterima hadiah dan makanan kecuali setelah disahkan kebersihannya(halal). (Rujuk Ibn Nujaim, Asybah wa An Nazair, hlm 125). Imam Ibn Quddamah pula berkata: "....Jika anda tahu (atau diberitahu oleh orang yang bercampur pendapatannya) bahawa sesuatu komoditi, barang atau makanan itu adalah daripada sumber/modal yang halal, maka ia adalah halal." (Al-Mughni, 4/334)
 Ulama terkenal seperti Imam As-Syawkani dan Al-Muhasibi pula berpendapat bahawa adalah DIBENARKAN SECARA TOTAL untuk bertransaksi dengan pemilik kepada pendapatan yang bercampur antara halal dan haram, sama ada bahagian yang halal dalam modal tersebut adalah majoriti atau minoriti. (Rujuk As-Saylur Jarar, 3/19; Al-Makasib wa al-Rizq al-Halal, ms 116).
 Dalil-dalil mereka amat banyak, antaranya (rujuk as-Saylul Al-Jarar, As-Syawkani, 3/19) :-
	 a) Rasulullah SAW telah bertransaksi dengan para sahabatnya dari kalangan penduduk Mekah sebelum Hijrah, malah juga dengan sebahagian puak-puak Kafir. Tidak pernah di dengari sebarang tegahan Rasulullah SAW untuk berurusan dengan mereka, padahal kebanyakan harta mereka adalah dari sumber haram.

	 b) Telah sabit bahawa Rasulullah SAW pernah berurusan kewangan dengan rombongan ke Madinah dari kalangan arab badwi yang syirik tatkala itu. Sudah tentu harta mereka dipenuhi segala jenis hasil zalim dan haram.

	 c) Semasa Nabi SAW berhijrah, baginda berurusan dengan orang Yahudi dari kalangan penduduk Madinah dan arab-arab Badawi yang menghalalkan perkara-perkara haram di dalam Islam. Jika berurusan dengan mereka adalah haram, sudah tentu baginda akan menegah dari awal lagi.

	 d) Taqir (pengakuan) Nabi dengan membiarkan para sahabat berurusan kewangan dengan kelompok orang zalim juga adalah suatu dalil.

	 e) Jika Islam membenarkan berurusan dengan kafir yang bercampur haram dan halal hartanya, sudah tentu Islam juga membenarkan urusan kewangan dengan Muslim yang bercampur hartanya.

	 f) Para sahabat Nabi juga berurusan dengan perompak-perompak Madinah di zaman Yazid Bin Muawiyah, tiada di kalangan mereka yang mengharamkan. ( Ihya Ulumiddin, Al-Ghazzali, 2/164)

	 g) Jika muamalah seperti ini dihalang, sudah tentu keadaan yang amat sukar akan berlaku kerana di akhir zaman seperti ini, sememangnya amat sukar bagi mencari sesebuah syarikat yang 100 % halal pendapatannya ( Ahkam al-Mal Al-Haram, Dr Abbas, hlm253 )


 Oleh yang demikian, adalah tidak benar untuk mengklasifikasikan keseluruhan modal bank-bank konvensional sebagai haram dan tidak boleh digunakan sebagai modal permulaan bank-bank Islam dan syarikat-syarikat Takaful. Tidak dinafikan bahawa adalah menjadi suatu keperluan yang besar bagi pihak bank untuk memastikan bahawa hanya bahagian yang halal sahaja digunakan dan diasingkan khas untuk penubuhan Bank Islam, Takaful atau bahagian perbankan Islamnya.
 Akan tetapi, jika masih terdapat sebahagian kecil/minoriti modal yang haram daripada jumlah keseluruhan modal digunakan sebagai modal permulaan bagi bank Islam, saya berpendapat bahawa ia boleh dianggap sebagai Qard Hasan (pinjaman tanpa faedah) daripada syarikat induk konvensional kepada anak syarikatnya. Berikutan itu, bank Islam bolehlah membersihkan modal yang ragu tadi dengan membayar kembali pinjaman itu selain menggunakan sebahagian keuntungannya untuk didermakan. 
 Jika anda berpandangan bahawa semua cara di atas adalah tidak dibenarkan juga, maka bagaimana mungkin sebuah bank atau syarikat konvensional beralih kepada sistem Islam tanpa bantuan modal atau kewangan yang mencukupi.  Oleh itu, selari dengan Maqasid Shariah, ia harus dibenarkan bagi membolehkan proses pertukaran sistem konvensional kepada sistem Islam dialkukan, walaupun pada permulaannya sebahagian daripada modal yang jelas haram terpaksa digunakan untuk tujuan itu.
 Selain itu, Ulama  silam juga telah membincangkan berkenaan  hukum menggunakan keuntungan yang didapati dari perniagaan halal, bagaimanapun modalnya adalah wang curi atau haram. Dalam hal ini, Imam Malik, Imam As-Shafie, Imam Abu Yusof dan Sheikh Zufar Huzayl bersetuju bahawa pencuri tersebut berhak mendapat bahagian keuntungan daripada pelaburannya walaupun modal asalnya adalah haram, tetapi ia wajib memulangkan kembali wang yang dicuri (wang yang digunakan sebagai modal perniagaannya atau pelaburannya) kepada yang berhak. (Bidayatul Mujtahid, Ibn Rusyd, 2/241; Rawdah at-Tolibin, An-Nawawi, 4/211; Al-Hawi, al-Mawardi, 7/337). Berdasarkan ijtihad ini, kita berpandangan bahawa bank Islam harus mengambil keuntungan daripada perniagaan/ pelaburan yang dijalankan walaupun pada modal yang digunakan untuk tujuan tersebut terdapat bahagian yang haram. 
 Isu ini harus difahami dengan jelas, terutamanya apabila kekeliruan mengenai perkara ini menyebabkan bank Islam dituduh sebagai tidak Islamik dan lebih buruk lagi, meletakkan bank Islam sama darjat dengan bank-bank konvensional.
  
 Zaharuddin Abd Rahman
 www.zaharuddin.net
 25 September 2006 
 

Add this page to your favorite Social Bookmarking websites  [image: ] | More...
 

  
Add comment
   Name (required)
  E-mail (required, but will not display)
  Website
  Title (required)

  Notify me of follow-up comments

 [image: Security code]
 Refresh
 

Send
Cancel


  
  JComments
  



Pengumuman
	[image: Wang, Anda dan Islam] 
	[image: Panduan Perbankan Islam] 

	[image: Untukmu Wanita]
  	[image: Untukmu Umat] 

	[image: Formula Solat Sempurna]
	[image: Murabahah] 

	 [image: A Comprehensive Prayer Formula]	[image: Contracts and The Products of Islamic Banking]
	[image: Akidah dan Ibadat]	[image: Riba]
	[image: cover_maqasid_arab] 
	[image: Money, You and Islam]




	 [image: cover_bicaralah_new]	 [image: ledakan_FB]  
	[image: indahnya_hidup_politik]	[image: cover_jangan_berhenti_berlari]
	
 Zaharuddin.net
[image: ]

  




	[image: ]
 




Ruangan Iklan

[image: ]
 
[image: ]
 
[image: ]



RSS Feed
 [image: Pengisian Terkini] Pengisian Terkini



	Pengisian Terkini

	Paling Popular



	 Keperluan GIG Ekonomi Semasa & Selepas COVID & PKP 11 May 2020

	 Pasca COVID, Bantu IKS Mikro Turunkan Harga Iklan Media  11 May 2020

	 Morarorium 6 Bulan Dikecualikan 'Accrued Interest/Profit'? 11 May 2020

	 PKP, COVID & Ekonom Negara Berundur 5 Tahun ?  11 May 2020

	 Komen Ringkas Pakej Rangsangan Terbaru COVID19 28 March 2020

	 Rewards For Stay Safe at Home During COVID19 Outbreak 28 March 2020




	 Hukum Onani Lelaki & Wanita 07 February 2007

	 Status Hukum Infinity Downline @ Login Facebook Dapat RM100 27 February 2010

	 Multi Level Marketing Menurut Shariah 08 April 2007

	 Oral Seks & Hukumnya 28 January 2008

	 Perbincangan Hukum Pelaburan ASB : Kemaskini 01 January 2008

	 Aurat Wanita : Apa Sudah Jadi ? 12 April 2007

	 Ramadhan & Batalkah Puasa Kita Jika... 18 June 2015

	 Bahaya Nafsu Lelaki 31 May 2007

	 Siapa Lelaki Dayus Menurut Islam ? 18 July 2007

	 Perbincangan Hukum Uptrend & Hai-O 06 August 2007

	 Koleksi Ceramah & Displin Menadah Ilmu Dari Ceramah 20 August 2008

	 Syahwat Terangsang Tika Puasa : Keliru Mazi & Mani 22 July 2012

	 Differences Between Islamic Banks & Conventional 22 February 2007

	 Hukum Nikah Wanita Hamil Anak Luar Nikah 07 May 2007

	 Hukum Labur & Berniaga Forex (Forex Trading) 07 January 2008

	 Terkini Hukum ASB dan ASN 17 February 2009

	 Subuh Tapi Masih Belum Mandi Wajib : Sah Puasanya ? 23 August 2010

	 Menonton Filem Lucah Oleh Suami Isteri 16 May 2007

	 Temuduga Kerja : Yang Perlu & Yang Jangan 03 April 2009

	 Berkenaan Witir & Tahajjud 20 October 2006







 

Statistik
 [image: Site Meter]


Pelawat
 Now online:	5 guests


















  



Komen Terbanyak
	Perbincangan Hukum Uptrend & Hai-O (835)
	Multi Level Marketing Menurut Shariah (616)
	Status Hukum Infinity Downline @ Login Facebook Dapat RM100 (512)
	Aurat Wanita : Apa Sudah Jadi ? (454)
	Dosa-Dosa & Facebook (376)
	Ramadhan & Batalkah Puasa Kita Jika... (331)
	ASB & ASN Adalah Harus - Majlis Fatwa : Ulasan UZAR (286)
	Benarkah UZAR Kata DCHL (Lampe Berger) Halal ? (258)
	Perbincangan Hukum Pelaburan ASB : Kemaskini (247)
	Hukum Onani Lelaki & Wanita (240)
	Saya, Kisah Benar & Motivasi Diri (221)
	Tak Setuju Hukum Leverage Forex : Ulasan UZAR (212)
	Saya Telah Bertolak Meninggalkan Malaysia Untuk 3 Tahun (210)
	Kursus ESQ 165 : Ulasan & Komentar Saya (209)
	Saya Bertugas Di Tempat Baru : UIAM (184)




Komen Terbaru
	Suasana Puasa, Raya di UK & Ta...
Salam, ustaz, bagaimana anak-anak ustaz bersolat s... More...
By Tini
	Multi Level Marketing Menurut ...
Assalamualaikum tuan UZAR.. Saya mohon penjelasan ... More...
By Faruq
	Jawapan KeKeliruan Isu Ruju' C...
assalammualaiku m , ustaz boleh saya bertanya tent... More...
By amy
	Multi Level Marketing Menurut ...
assalamualaikum ..ustaz tahutak tentang bisnes ocs... More...
By farah
	Pelaburan Hartanah Dengan Pula...
Ustaz, bagaimana dgn terma dalam perjanjian jual b... More...
By HAIDA SULAIMAN
	Cara Mengurus & Melupus Harta ...
Assalamualaikum ustaz..sya ada soalan..berkenaan d... More...
By sue
	Hutang, Pinjam, Hadiah  & Hant...
Assalam..ustaz.. Cth klo kita mminjam dgn bank dan... More...
By sya
	Hutang, Pinjam, Hadiah  & Hant...
Salam. Saya ada terbaca yang dalam Mazhab Syafi'e,... More...
By Hamba Allah












  



 You are here:  Perbankan & Insuran [image: ] Modal 'Kotor' Permulaan Bank Islam & Takaful ?
	 
	Top

	Skip to content









 Copyright © 2024 Zaharuddin.net. All Rights Reserved. Developed and Maintained by MUS Unlimited.com.
	Utama
	Profile
	Pembuka Bicara
	Koleksi Pelbagai Ceramah
	Galeri
	Mohon Iklan






    